
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নন্দ উৎফুল্প হয়ে বলে, দেব, কালকের কাগজেই দেব। এতো সোজা কাজ। ফাকি থাকলে কিন্তু ধরে ফেলবে • • • বিদায় নেবার জন্য উঠে দাঁড়িয়ে অনুকুল বলে। আমাদের হিসেবে ফাকি থাকে না । ঘরের পয়সা ঢেলে কাগজ চালাই,
হিসেবে ফাকি থাকবে কি রকম ? যারা কাগজ থেকে মোটা লাভ করছে, তারা হিসেবে ফাকি দেবে ?
তবু সেই একটি এডিটোরিয়াল ছাপা হবার দায়ে প্রদ্যোত জেলে গেল। তাকে অনেক সুযোগ দেওয়া হল ওই লেখাটার নিন্দা করে জেলে যাওয়া ঠেকাবার-সে বলল কি যে, তা হয় না, আমি ব্যাপার বুঝেছি, আমার জেলে "াওয়া ঠেকানোর জন্য তোমরা দাড়াও নি-আমাকে দিয়ে কর্তাদের জয়গান করিয়ে আমাকে ছেড়ে দেবার ফিকিরে দাড়িয়েছ।
সুনীলকে সে বলে, একটা দায়িত্ব নিতে পারবেন? খুব গুরুতর ব্যাপার।
ভূমিকা শুনেই অনুমান করছি।
আচমকা লেখাটা ছাপা হবার পিছনে ব্যাপারটা কি একটু খোজ নেবেন ?
সুনীল ধীরভাবে বলে, আগে ওই রহস্যটাই ভেদ করার চেষ্টা করছি। বেশী কঠিন হবে মনে হচ্ছে না। খানিকটা ইতিমধ্যেই অনুমান করা সম্ভব। স্বার্থঘটিত ব্যাপার তো, সুতো টানলেই সব বেরিযে আসে ।
দায়িত্ব নিলেন ?
নিলাম ।
প্ৰদ্যোত বলে, যাক, খানিকটা নিশ্চিন্ত হয়ে জেলে যেতে পারব। ওই একটা ভাবনা ছিল আমার-আসল মতলবটা যার, সে না বাজী মেরে বসে।
নন্দ উপস্থিত ছিল। কিন্তু দু’জনের কথা হেঁয়ালির মত মনে হয় তার ।
পরে সে সুনীলকে হেঁয়ালির মানে জিজ্ঞাসা করে।

		 এই পাতা শেষ সম্পাদিত হয়েছে ০৯:০৯টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

